
(Ahimè m!) con quello timpano

De voxassa chi pâ un organo

Pè insordî l’umanitæ,

Debolessa! vanîtæ!



Oh de quante qualitæ

De diffetti mai se dan

Maliziosi, o trascuræ!



Martin bæ in stradda incontræ,

O ve ciamma dä lontan,

E per fâve un-na finezza

O ve strenze tanto a man

Ch’o ve-a strêuppia!... debolessa,

Ma fràtanto giastemmæ.



Meschin voî poi se intoppæ

O gran notiziê Grighêu,

Bezêugniä che ve-o sciughæ...



O l’è un bravo e bon figgiêu,

Ma o l’hà o vizio da Politica;

Quando mangia lê politica,

Dorme, e parla de Politica,

Tutti i fêuggi leze e critica,

Vedde e cose ä so manêa,

Mille vesce o dà da intende,

E con spuâvele in ta cêa

De persuâdive o pretende,

Nè o vêu manco che parlæ!...

Debolessa! vanitæ!...



E quell’atro gran soffista

E famoso proggettista,

Seì feliçi se o schivæ!...

Ma o v’afferma, e per parlâve

